
 
 

 

Pressiteedüs 24. oktoobril 2019 

 

 

Moosten tulõ nelläs vahtsidõ võrokiilside laulõ võistluskontsõrt  
 

Võro keele nädälil, 7. novvembril 2019, tulõ nelläs vahtsidõ võrokiilside laulõ 

võistluskontsõrt. Laulõ hindas avvulinõ hindamiskogo ja uma helü saava anda ka kullõja. 

 

Nelläs Uma Laulu võistlus om härgütänü laululuujit jälki täämbädse päävä moodu perrä võro 

kiilt pruukma. Võistlusõlõ tull inneolõmalda hulk laulõ – kokko 44. Noidõ siäst valisi 

hindamiskogo lõppvõistlusõlõ 25 laulu. Seokõrdsõ Uma Laulu hindamiskogo liikmõ omma 

muusik Celia Roose, laululuuja Kait Tamra, koorijuht Küllike Joosing, Võro Instituudi 

direktri Rainer Kuuba ja Vikerraadio muusigajuht Sten Teppan. 

 

„Lõppvõistlusõ laulõ oll väega rassõ vällä valli, selle et näid oll konkursilõ tulnu tõtõst pallo. 

Om uuta põnõvat võistlust,“ ütel hindamiskogo liigõ Kait Tamra. 

  

Võistluskontsõrdi laulõ autoridõ siän om nii tunnõtuid kui ka vähämb teedä laulukirotajit: 

Aapo Ilves, Andres Määr, Erkki Peetsalu, Evar Riitsaar, Heiki Kelp, Jaagup Peetsalu, Jan 

Rahman, Kauksi Ülle, Kaupo Eliste, Margit Õkva, Mari Kalkun, Maris Mägi, Martin Mileiko, 

Pulga Jaan, Triinu Laan, Urmas Kalla jt. 

  

Konkursi kõrraldaja Merike Tigas ütel, et kontsõrdil saa kuulda väega esisugumaidsi laulõ –  

regilaulust kooni bluusini. Põnnõv tõotas tulla nii nuuril ku ka vannul. Vaheaol rõõmustasõ 

rahvast Mooste rahvamuusigakooli muusigu Krista, Raivo ja Mihkel Sildoja ja Ott Kaasik. 

 

Kõrraldaja om Võro selts VKKF. 

 

Teedüst saa mano: 

Merike Tigas 

tel 5691 6280 

merike.tigas@wi.ee 

umapido.ee 

 

Uma Laulu võistlusõ tugõja: AS Lõuna Pagarid, Coop Põlva, Eesti Kultuurkapital 

(rahvakultuuri tsihtkapital, Põlva ja Võru ekspertgrupp), OÜ Eesti Muna, Kubija hotell-

luudusspaa, Põlva vald, Räpinä vald, Rahvakultuuri Keskus („Regionaalse kultuuritegevuse 

toetamine“, „Vana-Võromaa pärimuskultuuri toetamine“), SA Mooste Mõis, SA Räpina 

Kultuurkapital, Sireli talu, MTÜ Vana-Võromaa Käsitüü, Võro Instituut. 

 

Tävvendüses võro keele nädäli kotsilõ: võro keele nädälit peetäs Võro Instituudi iistvõtmisõl 

joba 14. kõrda novvembri edimädsel täüsnädälil, timahava sis 4.–10. novvembrini. Nigu iks 

kuts Võro Instituut kõiki võrokõisi ja võro keele sõpru nädäli seen usinahe võro kiilt 

pruukma. Nädäli kavva saa kaia aadrõssi https://wi.ee/voro-keele-natal-4-10-mardikuuni-

2019/ päält. Kõik omma oodõdu kavva tävvendämä ja vahtsist keeleettevõtmiisist Võro 

Instituuti teedä andma. 

